
ЗА МАН

Программа

Билдиргенибизча, 
Казбек Коков  ба-
раз  кюн Прохла д-
н ы й д е  « О л и м п » 
ж а н г ы  с п о р т -
с а ул у к ъ л а н д ы р ы у 
а р а н ы  к ъу у а н ч л ы 
ачылыууна къатыш-
ханды. Ол кюн окъуна 
КъМР-ни Башчысы 
районланы бла ша-
хар округланы ад-
министрацияларыны 
таматалары бла кен-
геш бардыргъанды 
эмда республикада 
спорт инфраструк-
т ураны айнытыуну 
амалларын сюзген-
ди. Ушакъгъа КъМР-
ни къурулуш эмда жа-
шау журт-коммунал 
мюлк министри Алим 
Бербеков бла КъМР-
ни спорт министрини 
къуллугъун толтур-
гъан Ислам Хасанов 
къатышхандыла. 

Кенгешни башлай, 
Казбек Коков спорт 
инфраструктураны 
айнытыу, халкъгъа 
спорт бла кюрешир-
ге бютюн уллу онг-
ла къурау регионну 
боюнуна салыннган 
бек магъаналы бор-

чладан бири болгъа-
нын чертип айтхан-
ды. Анга къыралны 
Президенти кесини 
Россейни 2030 жыл-
гъа дери айнытыуну 
миллет муратлары-
ны юсюнден указын-
да да энчи магъана 

бергени бошдан тюй-
юлдю, дегенди. Ол 
а ахча къоранчла, 
уллу урунуу кюч, жуу-
аплылыкъны, къура-
лыулукъну да излеген 
къыйын борчду, деп 
чертгенди.

1.Къабарты-Малкъар Респу-
блика къуралгъанлы 100-жыл-
лыгъына аталгъан байрам иш-
леге хазырланыу эмда аланы 
бардырыу жаны бла къурау 
комитетни    бу Указда кёр-
гюзтюлген къауумун къабыл 
кёрюрге.

2.Къабарты-Малкъар Респу-
бликаны Башчысыны  «Къа-
барты-Малкъар Республика 
къуралгъанлы 100-жыллыгъ-
ына аталгъан байрам ишле-

ге хазырланыу эмда аланы 
бардырыу жаны бла къурау 
комитетни къурауну юсюн-
ден»   2019 жылда 29 мартда 
чыгъарылгъан 23-УГ номерли 
Указыны 1-чи пунктуну къурау 
комитетни къауумун къабыл 
кёрюу бла байламлы кесеги 
кючюн тас этеди.

3.Бу Указ анга къол салынн-
ган кюнден башлап кючюне 
киреди.

   Къабарты-Малкъар Республика къуралгъан-
лы 100-жыллыгъына аталгъан байрам ишлеге 
хазырланыу эмда аланы бардырыу жаны бла 
къурау комитетни  къауумун къабыл кёрюуню 

юсюнден
Къабарты-Малкъар Республиканы Башчысыны

У К А З Ы

Къабарты-Малкъар 
Республиканы Башчысы                                                       К.КОКОВ

Нальчик шахар, 2020 жылны 20 июлу, №91-УГ

 Къабарты-Малкъар Республика къуралгъанлы 100-жыллыгъына 
аталгъан байрам ишлеге хазырланыу эмда аланы бардырыу жаны 

бла къурау комитетни  къаууму 2-чи бетде басмаланады.

«Битеу мадарларыбызны мураты – Къабарты-Малкъарны хар 
элинде бла шахарында спорт объектле болурча этерге»

Ахыры 2-чи бетдеди.

РФ-ни Правительствосу  регионлагъа жашау журтланы къурулушла-
рына бла  инфраструктуран тапландырыугъа  6 миллирд сомдан артыкъ 
бёллюкдю. Аны юсюнден буйрукъгъа Правительствону председатели 
Михаил Мишустин къол салгъанды.

    Субсидияла «Россей Федерацияны инсанларын учуз эмда тынгылы 
юйле бла жалчытыуну» къырал программасына кёре берилликдиле.
Аланы къыралны 20-гъа жууукъ субъекти аллыкъды.  Федерал бюджет-
ден тюшген ахча суу быргъыланы, канализацияланы тартыугъа, жолла 
эмда сабий садла бла школла ишлеуге къоратыллыкъды. Ол ишлеге 
деп Къабарты-Малкъаргъа 220 миллион сом чакълы бир берилликди. 

 РФ-ни Правительствосуну 
Председателини орунбаса-
ры Марат Хуснуллин тюнене 
Россей Федерацияда реги-
онланы айнытыу жаны бла 
правительстволу комиссияны 
жыйылыуун видеоконферен-
ция халда бардыргъанды. Аны 
ишине Къабарты-Малкъарны 
Башчысы Казбек Коков да 
къатышханды.  

Кенгешде жашау журт-
коммунал мюлк кюз арты-
къыш кезиуге хазырланыу не 
халда болгъанына, шахарлада 
жашагъанлагъа тап болумла 
къурауну программасы къалай 
толтурулгъанына къаралгъан-
ды. Марат Хуснуллин Россейни 
регионлары юйлени жылытыр 
кезиуге хазырланыугъа энчи 
эс бурургъа керек болгъанын 
эсгертгенди. Правительство 
уа алагъа себеплик этер ючюн  
битеу болгъан онгланы хайыр-
ланырыгъын чертгенди.

Россейни вице-премьери 
дагъыда ЖКХ-ны жумушлары 

ючюн хакъны тёлеу пандемия-
ны кезиуюнде бютюн  осалгъа 
кетгенине эс бургъанды, алай 
коронавирус бла байламлы 
салыннган чекле кетериле 
башланнганлары бла хал аз-аз 
тюзеле баргъанын да билдир-
генди.

Видеоконференцияны кези-
уюнде РФ-ни Къурулуш мини-
стерствосуну башчысы Влади-
мир Якушев, къыйын кезиуге 
да къарамай, регионла  кюз 
арты-къыш кезиуге былтыр-
дан эсе тири эмда тынгылы 
хазырланнганларын айырып 
айтханды. Аны бла бирге Рос-
сейде коммунал ызланы тозу-
рагъанлары аслам болгъанла-
рын, ЖКХ-ны объектлеринде 
аварияланы санын, хаталарын 
да тергер ючюн энчи система 
къуралгъанын, анга 47 регион 
къошулгъанын да билдиргенди.

КъМР-ни Башчысыны бла 
Правительствосуну 

пресс-службасы. 

Россей Федераци-
яны Президентини  
Шимал-Кавказ фе-
дерал округда толу 
эркинликли келечи-
си Юрий Чайканы 
башчылыгъында Ши-
мал-Кавказ федерал 
округну субъектлери-
ни социал-экономика 
айныу вопрослары 
жаны бла кенгеш бар-
дырылгъанды.  Анга 
Къабарты-Малкъар-
ны Башчысы Казбек 
Коков, Сбербанкны 
президенти, правле-
нини председатели 
Герман Греф, СКФО-
ну регионларыны та-
маталары къатыш-
хандыла.

Кенгешни аллында 
Юрий Чайка округда 
социа л-экономика 
тохташыулукъну жал-
чытыу бла байламлы 
магъаналы борчланы 
толтурууда, ол санда 
пандемияны кезиу-
юнде да, болушлукъ 
этгенлери ючюн Гер-
ман Грефге эм Сбер-
банкны коллективине 
ыразылыгъын бил-
диргенди. 

«Толтуруучу власть-
ны федерал эм реги-
он органлары Сбер-
б а н к  б л а  к ъ ы с х а 
байламлыкъда иш-

легенлери къыра л 
оноучуну жангы ко-
ронавирус инфекция 
чыгъаргъан тапсыз 
болумладан къутулуу 
жаны бла буйрукъла-
рын тийишлисича та-
мамларгъа онг бер-
генди. Бюгюнлюкде, 
чеклеу амалла жен-
гиллендирилгенде, 
биринчи борчлагъа 
экономиканы айны-
тыу ,  аны мурдору 
болгъан  гитче  эм 
орта бизнесни субъ-
ектлерин ишлерине 
къайтарыу саналады. 

Пандемияны ке -
зиуюнде официа л 
халлы регистрация 
этилген ишсизлени 
саны кёбейгенди . 
Ишсизликни азайтыр 
ючюн амалла къурар-
гъа, аланы жашаугъа 
кийирирге керекди, 
ол да экономиканы  
теркирек тохташы-
ууна себеплик эте-
рикди.  Андан сора 
да, жамауатны кёлюн 
кётюрюрча болумла-
ны жарашдырыугъа 
с о ц и а л  б ё л ю м н ю 
айнытыу да санала-

ды», - деп чертгенди 
полпред.

Ол айтханнга кёре, 
округну  хар субъек-
тинде аллай жумуш 
бардырылады, аны 
жашаугъа кийириуге 
миллет проектлени 
и ш л е ге н л е р и  б о -
лушлукъду. Бу ишде 
Сбербанк кийирген 
эм бардыргъан про-
ектле магъаналы се-
беплик этерге тийиш-
лидиле.

КЕНГЕШЛЕ

Шимал-Кавказ федерал округну субъектлерини 
социал-экономика айныу онгларын сюзгендиле

Ахыры 2-чи бетдеди.

ВИДЕОКОНФЕРЕНЦИЯ 

Ал жанында – коммунал мюлкню 
кюз арты-къыш кезиуге хазырлау

Жашау журтланы къурулушларына –
220 миллион сом чакълы бир

Себеплик

Къабарты-Малкъарны Пра-
вительствосуну Председатели 
Мусукланы Алий «Билим бе-
риу», «Демография» миллет  
проектлени эмда «Культура 
болум» деген федерал про-
ектни чеклеринде республи-
када ишлене тургъан талай 
социал объектлеге къарагъ-
анды бу кюнледе. Ол КъМР-ни 
къурулуш эмда жашау журт-
коммунал мюлк министри 
Алим Бербеков  бла эмда 
подряд организацияланы келе-
чилери бла бирге Нальчикде, 
Чегемде эмда Экинчи Чегем-
де, сора Шалушкада ясли бло-
кланы, Чегемде (500 жерли) 
орта школну, Нартанда Мада-
ният юйню эмда Шалушкада 
универсал спортзалны къуру-
лушу къалай бардырылгъаны 
бла шагъырейленнгенди, деп 
билдиргендиле министерство-
ну пресс-службасындан.

Объектлеге къарагъандан 

сора Правительствону Пред-
седатели къурулуш-монтаж 
ишлени качествосуна сакъ 
болургъа, белгиленнген гра-
фикледен кеч къалмазгъа 
чакъыргъанды. Министр а, 
подряд организацияланы келе-
чилери бла бирге, ол объектле-

ни талай кесегин заманындан 
алгъа окъуна битдирип, быйыл 
биринчи сентябрьге хайырла-
ныргъа берирге умут болгъа-
нын билдиргенди.

УЛБАШЛАНЫ Мурат 
хазырлагъанды. 

Коков К.В. - Къабарты-Малкъар 
Республиканы Башчысы (къурау 
комитетни председатели)

Егорова Т.Б. - Къабарты-Мал-
къар Республиканы Парламентини 
Председатели (къурау комитетни 
председателини орунбасары, ыра-
зылыгъына кёре)

Мусукланы А.Т.- Къабарты-Мал-
къар Республиканы Правительство-
суну Председатели  (къурау коми-
тетни председателини орунбасары)

Амшокова Ф.К. – «Къабарты-
Малкъар Республиканы профсоюз 
организацияларыны биригиую» 
Союзну председатели (ыразылыгъ-
ына кёре)

Асанланы А.О. - Къабарты-Мал-
къар Республиканы урунуу эмда 
социал къоруулау министри

Ахохов Т.Б. – Нальчик шахар 
округну жер-жерли администраци-
ясыны башчысы (ыразылыгъына 
кёре)

Беппайланы С.У. - Къабарты-
Малкъар Республиканы Башчы-
сында Граждан обществону инсти-
тутларын айнытыугъа себеплик этиу 
эмда адамны эркинликлери жаны 
бла комиссияны жууаплы секретары

Бербеков А.Х. - Къабарты-Мал-
къар Республиканы  къурулуш 
эмда жашау журт-коммунал мюлк 
министри

Бердов Х.А. - Къабарты-Малкъар 
Республиканы  Жамауат палатасы-
ны председатели (ыразылыгъына 
кёре)

Борсов К.В. – Чегем муниципал 
районну жер-жерли администраци-
ясыны башчысы (ыразылыгъына 
кёре)

Говоров С.А. – Къабарты-Мал-
къар Республиканы  Правитель-
ствосуну Председателини биринчи 
орунбасары 

Дадов М.А. – Терк муниципал 
районну жер-жерли администра-
циясыны башчысы (ыразылыгъына 
кёре)

Дзамихов К.Ф. – «Россейни 
Илмула академиясыны Къабарты-
Малкъар илму арасы» федерал 
илму ара» федерал къырал бюджет 
илму учрежденияны филиалыны – 
Гуманитар тинтиулени институтуну 
–директору (ыразылыгъына кёре)

Езаов А.К. – Къабарты-Малкъар 
Республиканы жарыкъландырыу, 
илму эмда жаш тёлюню ишлери 
жаны бла министрини къуллугъун 
толтургъан

Журавлев А.И. – Прохладна 
муниципал районну жер-жерли 
администрациясыны башчысы 
(ыразылыгъына кёре) 

Залийханланы К.Х-О.  – Элбрус  
муниципал районну жер-жерли 
администрациясыны башчысы 
(ыразылыгъына кёре)

Зумакъулланы Б.М. – Къабарты-

Малкъар Республикада Адамны 
эркинликлери жаны бла уполномо-
ченный (ыразылыгъына кёре)

Калибатов Р.М. – Къабарты-Мал-
къар Республиканы саулукъ сакълау 
министри

Керефов М.А.- Къабарты-Мал-
къар Республиканы Правитель-
ствосуну Председателини биринчи 
орунбасары

Кодзоков М.М. - Къабарты-Мал-
къар Республиканы Башчысыны 
Администрациясыны таматасы

Кумахов М.Л. – Къабарты-Мал-
къар Республиканы  культура ми-
нистри (къурау комитетни жууаплы 
секретары)

Кунижев М.А. – Къабарты-Мал-
къар Республиканы Правительство-
суну Председателини орунбасары

Курашинов А.В. - Къабарты-
Малкъар Республиканы граждан 
обществону институтлары бла бай-
ламлыкъла жюрютюу эмда миллет-
лени ишлери жаны бла министрини 
къуллугъун толтургъан 

Лисун Е.А. – Къабарты-Малкъар 
Республиканы  финансла  министри

Макоев Т.Э. – Россей Федераци-
яны Президентини Шимал-Кавказ 
федерал округда толу эркинликли 
келечисини аппаратыны Къабарты-
Малкъар Республикада баш фе-
дерал инспектору (ыразылыгъына 
кёре)

Муртазланы Б.С. – Черек муни-
ципал районну жер-жерли адми-
нистрациясыны башчысы (ыразы-
лыгъына кёре)

Нахушев З.А. – Россей Федера-
цияны Жамауат палатасыны члени 
(ыразылыгъына кёре)

Опрышко О.Л. – Россей Феде-
рацияны Жазыучуларыны союзуну 
члени (ыразылыгъына кёре)

Павлов В.П. – Къабарты-Малкъар 
Республикада ич ишлени министри 
(ыразылыгъына кёре)

Рахайланы Б.М. – Къабарты-Мал-
къар Республиканы экономиканы 
айнытыу  министри 

Сижажев Х.Л. – Къабарты-Мал-
къар Республиканы эл мюлк ми-
нистри

Сохроков Х.Х. – Черкес халкъны 
бирикдириу, черкес диаспораны та-
рых ата журтлары бла байламлыкъ-
ларын айнытыу жаны бла Халкъла 
аралы черкес ассоциациясыны 
таматасы (ыразылыгъына кёре)   

Тараев И.В. – Прохладный шахар 
округну жер-жерли администраци-
ясыны башчысы (ыразылыгъына 
кёре)

Хасанов И.М. – Къабарты-Мал-
къар Республиканы спорт министри-
ни къуллугъун толтургъан

Хубиев М.В. - Къабарты-Малкъар 
Республиканы Правительствосуну 
Председателини орунбасары

  

 Къабарты-Малкъар Республиканы 
 Башчысыны 2020 жылда 20 июлунда чыгъарылгъан

 91-УГ номерли Указы бла къабыл кёрюлгенди

Республиканы оноучусу мил-
лет проектлеге кёре 2019-2020 
жыллада 50-ден артыкъ жан-
гы спорт объект ишленири-
гин, спорт оборудованиядан 
бла инвентарьдан иги кесек 
алыннганын да эсге салгъан-
ды. Россейни Къоруулау мини-
стерствосуну хайырындан юч 
жылгъа битеу да 60-дан артыкъ  
школда спорт залла жангыртыл-
гъанларын эсгертип, битеу ол 
мадарла бизни сабийлерибиз-
ни, республиканы жамауатыны 
саулукъларын игилендириуге, 
аланы чыныкъдырыугъа ахшы 
къошумчулукъду,деп чертгенди. 

-Бу ишни андан ары бар-
дырыу бла къалмай, бютюн 
кючлендирирге, федерал про-
граммала бла чекленмезге, 
къыралны бла энчи иелени 
араларында халланы хайыр-
ланыргъа, профессионал кад-
рланы кереклиси тенгли бир ха-
зырларгъа, къыйматлы амалла 
къураргъа, жарауланы илму 
бла келишдирирге керекди,-
деп къошханды КъМР-ни Баш-
чысы.

«Демография» миллет про-
ектни «Спорт – жашауну марда-

сы» деген регион кесегине кёре 
не ишле тындырылгъанларыны 
юсюнден Ислам Хасанов бил-
диргенди. Ол айтханнга кёре, 
былтыр КъМР-ни Правитель-
ствосу федерал бюджетден 
субсидияла бериуню юсюнден 
тёрт келишимге къол салгъан-
ды. Ол ахча битеу да  443,6 
миллион сомну тутханды, ол 
элледе 21 объектни, ол санда 2 
физкультура-саулукъландырыу 
комплексге, кёп тюрлю жумуш-
ла бла жалчытхан 9 майданнга, 
4 футбол майданнга, эки да 
ачыкъ ФОК-гъа, ГТО-ну 4 спорт 
майданына эмда спортчуланы 
федерал стандартлагъа кёре 
хазырлау бла кюрешген 42 ор-
ганизациягъа спорт инвентарь 
алыргъа деп жиберилгенди.   

Быйыл да битеу ишле юч 
къошакъ келишимге кёре та-
мамланыладыла. Федерал 
субсидияланы ёлчеми 358, 06 
миллион сомду. Анга  33 спорт 
объект - 5 ФОК бла  спорт зал, 
28 спорт майдан ишлерге эмда 
спорт инвентарь бла оборудо-
вание алыргъа белгиленеди. 
Бюгюнлюкде спортчуланы 
федерал стандартлагъа кёре 
хазырлау бла кюрешген 44 
организациягъа аллай керекле 

жиберилип башланнгандыла. 
Къашхатауда 2019 жылда 

ишленип башланнган физ-
культура-саулукъландырыу 
комплексни къурулушу бошала 
турады.

 2024 жылгъа дери дагъыда 
талай уллу проектни толтурур 
мурат барды. Аланы санына 
Нальчикде шёндюгю пятибо-
рье бла кюреширге онг берлик 
спорт комплексни, спортну 
къыш тюрлюлери бла кюре-
ширча жалгъан бузу болгъан 
физкультура-саулукъландырыу 
комплексни къурулушлары да 
киредиле.

   Республиканы районларын-
да бла шахарларында спортну 
бла физкультураны айнытыу не 
халда болгъаныны юсюнден а 
муниципалитетлени башчыла-
ры билдиргендиле.

   Ахырында Казбек Коков 
битеу мадарларыбызны баш 
мураты - Къабарты-Малкъар-
ны хар элинде бла шахарында 
спорт объектле болурча этерге-
ди, деп чертгенди.

КъМР-ни Башчысыны бла 
Правительствосуну 

 пресс-службасы.

«Битеу мадарларыбызны мураты – Къабарты-Малкъарны хар 
элинде бла шахарында спорт объектле болурча этерге»

Ахыры. Аллы 1-чи бетдеди.

ШАГЪЫРЕЙЛЕНИУ

Борчла салыннгандыла, 
болжалла белгиленнгендиле

   Къабарты-Малкъар Республика къурал-
гъанлы 100-жыллыгъына аталгъан байрам 

ишлеге хазырланыу эмда аланы бардырыу 
жаны бла къурау комитетни  

КЪ А У У М У   

Шимал-Кавказ федерал округну субъектлерини 
социал-экономика айныу онгларын сюзгендиле

«Пандемияны  болумларын 
кетерип, къысха заманны 
ичинде социал бёлюмню эм 
экономиканы айныуун жалчы-
тыуда ахшы эсеплеге жалан-
да бирлешип ишлеу келтир-
лигине толу ийнанама», - деп 
белгилегенди Юрий Чайка.

Кесини жанындан Сбер-
банкны президенти, правле-
нини председатели Герман 
Греф коронавирусну болум-
ларын кетериуде банк СКФО-
ну регионларыны властьлары 
бла байламлыкъда тийишли-
сича ишлерча онгла къура-

уда башламчылыгъы ючюн 
Юрий Чайкагъа ыразылыгъ-
ын билдиргенди. Герман Греф 
экономиканы  аслам бёлюм-
леринде цифралы сервис-
лени кийириу бла байламлы 
уллу проектлени бардырыуда 
банкны жетишимли байлам-
лыкъла сынауу болгъанын 
белгилегенди.

Банк СКФО-ну регионла-
рына тийрелени цифрови-
зациялау жаны бла жангы 
проектлерин хайырланыугъа 
берирге излейди:  жалгъан 
интеллектни хайырланып 
кёрюмдюлени белгилерча 

платформаны,  билим бериу 
платформаны эм безналич-
ный инфраструктураны кий-
ириуню жангы кесеклерин.

Тюбешиуде пандемияны ке-
зиуюнде бизнесге эм СКФО-
ну халкъына болушлукъну, 
«Безналичные республики» 
проектни  кезиуле аралы 
эсеплерин бла айныуун, школ 
цифралы платформада окъ-
утууда башламчылыкъланы, 
бизнесни бла властьланы 
жалгъан интеллектни хайыр-
ланыуларыны жангы онгла-
рын сюзгендиле.

РФ-ни Правительствосу, къыралны ичинде туризмни айнытыр 
муратда, Россейни бир-бир регионларында солугъанлагъа къоран-
чларыны бир кесегин къайтарыргъа оноу этгенди. Шимал Кавказны 
субъектлеринден бюджетден жолоучулукъгъа ахча жаланда Къабар-
ты-Малкъаргъа бла Ставрополь крайгъа берилликди. Аны юсюнден 
Россейни Туроператорларыны ассоциациясы билдиргенди. 

Къабарты-Малкъар бийик жай кезиуде (августну экинчи жарымы 
эмда сентябрь) эмда алаша сезонда (октябрь, декабрь)  солурукълагъа  
себеплик этиллик 44 россейли регионну санына киргенди.

Ростуризм программаны бу халда жарашдыргъанды: солургъа 
тебиреген адам туроператордан турпакет алады (жолну эмда турур 
заманны тергеп), андан сора уа анга  бюджетден кэшбэк – турну багъ-
асыны бир кесегин – бередиле. Алай кэшбэкни да чеклери бардыла. 
Турну багъасына кёре ол 5,10 неда 15 минг сом болады. Дагъыда 
ахча жаланда «Мир» картагъа къайтарыллыкъды. 

Ахыры. Аллы 1-чи бетдеди.

Республикабыз – жолоучулукъгъа 
бюджетден ахча аллыкъланы санында

COVID-19 жукъгъан-
ланы саны республика-
да  алты мингнге жете 
келеди -  ол 5870 адам.  
24 июльда  вирусдан 
15 инсан ауругъанлары  
ачыкъланнганды.  Тий-
ишли багъыудан сора  
5377  пациент сау бол-
гъандыла. Ол санда 24 
июльда аны 21 пациент 
хорлагъандыла.  

Медицина болушлукъ 
берилгенлени саны  беш 
жюзден азайгъанын бел-
гилерчады – 427 сау-
суз. Ахыр ыйыкъда бу 
ауруудан бир адам да 
ауушмагъанына къуу-
аннганбыз, алай  тюнене 
вирус Чегемден эр ки-
шини жашауун юзгенди.  
Пандемияны аллындан 
бери, аны ауурлугъун кё-
тюралмай, 66 инсаныбыз 
ёлгендиле.  Коронави-
рус КъМР-де жайылып 
башлагъан кюнден бери 
117,2  мингден аслам тест 
бардырылгъанды.  

Госпитальлада бюгюн-
люкде 474  саусуз тура-
дыла. Аланы арасында 
тест коронавирус ауруу 
жукъгъанын  ачыкълан-
магъанла да бардыла. 
Реанимация бёлюмде 26 
саусуз бардыла. 

Оператив штабдан бел-
гили этгенлерича, ахыр 
ыйыкълада  КъМР-де ау-
руу жукъгъанланы саны 
азаяды, бюгюнлюкде 
республикада эпидеми-
ология болум ышаннгы-
лыды. Алай вирус жокъ 
болмагъанды, жукъгъан-
ланы 80 проценти аурууну  
женгил халда кётюреди-
ле. «Аны себепли про-
филактика мадарланы 
толтурургъа тийишли-
ди. Ол санда медицина 
маскала жюрютюрге, 
къолланы сапын бла жу-
уаргъа, бир бирге жууукъ 
келмезге, къучакълаш-
мазгъа, онг болгъанына 
кёре  къол тутмазгъа 
тийишлиди. Температу-
рагъыз кётюрюлген эсе 
уа, юйге врачны чакъ-
ырыргъа керекди»,-деп 
билдиргендиле оператив 
штабдан.

Эпидемиология болум 
ышаннгылы болгъаны 
бла байламлы республи-
када карантин    чеклени 
ючюнчю кесеги кетериле-
ди. Ол санда билим бериу 
учрежденияла, ауузла-
ныргъа жараулу жерле, 
сатыу-алыу эм халкъны 
жумушларын жалчытхан 
организацияла ишлерин 
жангыртыргъа боллукъ-
дула. Алай  мындан ары 
да медицина маскаланы 
киерге, бир бирден 1,5 
метр кенгликде турургъа 
керекди.  

Энтта КъМР-ни Муслий-
манларыны дин управ-
лениясы, тыш къыраллы 
ислам алимле бла кен-
гешип, шёндюгю эпиде-
миология болумну эмда 
медиклени айтханларын 
эсге алып, шериатха тая-
нып, намазны межгитде 
къылыргъа сюйгенлени, 
ол санда жума намаз-
ны, аллай эркинликлери 
болгъаныны юсюнден 
бегимни чыгъаргъанды. 
Болсада ДУМ-ну келе-
чилери эпидемиология 
жорукъланы сакъларгъа 
кереклисин да чертеди-
ле. Ауруу жагъыллыгъ-
ына къоркъгъанланы 
уа  энтта межгитге жю-
рюмезге боллукъдула. 
«Быллай жорукъну Еги-
петни фетвала жаны 
бла арасы эмда Шимал 
Американы ислам ил-
му-консультация совети 
чыгъаргъандыла»,-деп 
айтылады ДУМ басма-
лагъан чакъырыуда. 

Алай бла 18 июльдан  
республикада межгитле 
ишлерин  жангыртханды-
ла.  Болсада эпидемиоло-
гия болум игиленнгинчи, 
межгитге келгенле меди-
цина маскала киерге, кес-
лерини намазлыкъларын 
келтирирге, бир бирлери-
ни араларында 1,5 метр 
кенгликни сакъларгъа, 
сюннет намазны юйде 
къылыргъа,   абидезлери 
болургъа керекдиле. ДУМ  
тамата тёлюню, саулукъ-
лары осал болгъанланы 
алыкъа межгитге кел-
мезге чакъырады эмда 

сабийлени келтирмезге 
кереклисин тохташдыр-
гъанды.   

Россейде  коронавирус   
800,8 мингнге жууукъ 
адамгъа жагъылгъанды, 
ол санда 24 июльда  ол 
5811 адамгъа жукъгъан-
ды.     Пандемия баш-
ланнгандан бери вирус-
дан 588  мингден аслам 
инсан сау болгъанды. 
Къыралда  андан 13 046  
инсан ауушханды.   

РФ-ни саулукъ сакълау 
министри Михаил Мураш-
ко коронавирусха къажау 
кийирилген чекле келир 
жыл февральгъа дери 
сакъланыргъа боллукъ-
ларын энтта бир кере айт-
ханды. «Биз бу жол бла 
барабыз»,-дегенди ол. 

Министр айтханыча, 
пандемиягъа дери жа-
шаугъа къайтыр ючюн 
коллектив иммунитет жа-
рашдырылыргъа керек-
ди, ол санда дарманланы 
болушлугъу бла.  

1 августдан а халкъла 
аралы авиация байлам-
лыкъла жангыртылады-
ла. Ал кезиуде Москва-
дан, Санкт-Петербургдан 
эм Ростовдан Лондонн-
га, Стамбулгъа  учаргъа 
боллукъду. 10 августдан 
а Тюркню башха курорт 
шахарларына да ачыла-
ды авиа жол: Анкарагъа 
Антальягъа, Бодрумгъа, 
Даламаннга. Россейли 
туристле Танзаниягъа 
- Занзибаргъа да жетал-
лыкъдыла самолёт бла.   

Джонс Хопкинс атлы 
университет белгили эт-
ген тарихлеге кёре уа, 
битеу дунияда  бу ауруу  
15,44  миллион адамгъа 
жукъгъанды, андан 623,1   
мингден аслам   ёлгенди-
ле.  Ол санда Американы 
Бирлешген Штатларын-
да вирус жукъгъанланы 
саны тёрт миллиондан 
озгъанды (4,034 милли-
он саусуз).  Ол а башха 
къыралладан иги да ас-
ламды.    

 
 ТИКАЛАНЫ Фатима 

хазырлагъанды. 

21 июльда «Машук 
2020» жаш тёлю онлайн-
форумгъа къатышы-
рыкъланы регистраци-
ясы ахырына жетгенди. 
Юч ыйыкъны ичинде 
«Машукда» 3000 жерге 
4534 заявка берилгенди: 
алай бла эсеп конкур-
сда бир жер ючюн 1,511 
адам эриширикдиле. 

Жаш тёлюню арасын-
да «Уллу чакъырыула» 
деген  биринчи урум 
даражалыгъа санал-
гъанды, анга 1688 заяв-
ка берилгенди. Заявка 
кампанияда бек тири 
регионлача  Ставро -
поль край (1155 заявка), 
Дагъыстан Республика 
(583 заявка), Къабарты-
Малкъар Республика 

(500 заявка) эм Чечен 
Республика (484 заявка) 
белгиленнгендиле.

Андан сора да, форум 
быйыл онлайн халда 
баргъаны ючюн Россей 
Федерацияны СКФО-
гъа кирмеген  регион-
ларындан да келгендиле 
заявкала. Жаш тёлюню 
888 келечиси «Машукга» 
къошулургъа излегенди-
ле, аланы араларында 
конкурс бир жерге 2,96 
адам боллукъду.

Белгилерге тийишли-
ди, форумну аудитория-
сы 3000 адам бла чекле-
нирик тюйюлдю: дуния 
башында жашагъан хар 
сюйген аны ачылыу эм 
жабылыу байрамына, 
башха тюбешиулерине 

да онлайн халда къара-
яллыкъды.

Проект бардырылгъа-
ны къадар битеу къа-
тышханлагъа тирили-
клери ючюн балла бе-
рилликдиле. Юч урумну 
рейтингине кёре  300 
инсан сайланырыкъды-
ла, аланы Пятигорскде 
Комсомол талада къу-
раллыкъ  IV офлайн-
сменагъа чакъырлыкъ-
дыла. Эсигизге салай-
ы к ъ ,  « М а ш у к  2 0 2 0 » 
Шима л -Кавказ  жаш 
тёлю онлайн-форум 10 
августдан 26 августха 
дери  бардырыллыкъды.

ЖАНГУРАЗЛАНЫ 
Нажабат.

КъМР-ни къурулуш 
э м д а  ж а ш а у  ж у р т -
коммунал мюлк мини-
стри  Алим Бербеков 
б л а  Н а л ьч и к  ш а ха р 
округну жер-жерли ад-
министрациясыны баш-
чысыны орунбасары Ан-
зор Ашабоков бу кюн-

леде шахарда «Вольный 
аул» эмда «Предгор-
ный» микрорайонлада 
хар биринде да 140 жери 
болгъан ясли блокланы 
къурулушлары къалай 
баргъанлары бла шагъ-

ырейленнгендиле. Ала 
бла бирге ол объект-
леде подряд органи-
зацияланы адамлары 
да болгъандыла, деп 
билдиргендиле мини-
стерстводан.

Биринчи объектде къу-
рулуш жумушланы, аны 

аллында жол къалай 
къураллыгъыны, тёге-
рек-башын тапландыры-
уну юсюнден сёлешген-
диле. Къырал къуллукъ-
чула жерине баргъан 
кезиуде къурулушчула 

ясли блокну башыны 
эки жанын къалай, къа-
быргъаланы сюрте эм 
электрокюч сетьни ор-
ната тура эдиле. Подряд 
организацияны адамла-
ры ышандыргъанлары-
ча, объект толусунлай 
быйылны ахырына дери 
битерикди.

Экинчи жерде да къул-
лукъчула талай жумуш-
лагъа къарагъандыла, 
ол санда канализация 
къа лай ишленсе тап 
боллугъун да белгиле-
гендиле. Шёндю аны 
башын жаба турадыла, 
отоу тюплерин бетон 
къуюп тюзетедиле, суу, 
жылыу сетьлени орната-
дыла эмда арбазын жа-
рашдырадыла. Министр 
анда ишле графикден 
аз-маз кеч къалып бар-
дырыла тургъанын эс-
леп,  организациягъа 
(«Строй Оптима» ООО) 
аланы терклендирирге 
чакъыргъанды. Айтхан-
ларыча, ол да 2020 жыл-
ны ахырына дери хазыр 
болургъа керекди.

УЛБАШЛАНЫ Мурат. 

Жылны ахырына – энтта да эки ясли 

Къабарты-Ма лкъар 
къырал университетде 
вузну быйыл тауусхан 
жаш тёлю бла ректор 
Юрий Альтудов, ITVI 
Axxonsoft  компанияны 
генеральный директору, 
КъМКъУ-ну попечитель 
советини келечиси Ал-
тууланы Мурат онлайн 
халда тюбешгендиле.

Выпускниклени ал-
ларында сёлеше, окъ-
уу юйню башчысы бю-
гюнлюкде алгъадан, 
юйреннгенибизча, тё-
рели халда къууанчлы 
жыйылыу къурарча онг 
болмагъанына, выпуск-
ной ба ллны,  Жашил 
театрда бардырыргъа 

жарамагъанына жар-
сыгъанын билдирген-
ди. Ол болумну сылта-
уу барлыгъын эсгерте, 
пандемияны кезиуюнде 
«Къызыл зонада» иш-
леген, республиканы 
медиклерине эмда ул-
лайгъан адамларына 
болушлукъ этген жаш-
лагъа бла къызлагъа 
ыразылыкъ айтханды. 

- Бизни студентлери-
бизден эки жюз чакъ-
лы адам коронавирусха 
къажау кюрешгенлерин, 
аланы кёбюсю вузну 
быйылгъы выпускникле-
ри болгъанын да биле-
ме. Алагъа сау болугъуз 
дерге да сюеме! Биз 

аланы къыйынларына 
энчи магъана бергени-
бизни билирлерин да 
излейме, - дегенди рек-
тор кесини алгъышлау 
сёзюнде.

Андан сора уа жаш 
адамла аланы жарсыт-
хан магъаналы тема-
лагъа соруула берген-
диле. Ала окъууларын 
вузда андан ары барды-
рыуну, магистратураны, 
иш табыуну, стажиров-
каланы, дистанциялы 
билим бериуню юсле-
ринден да билирге сюй-
гендиле.

    
МОКЪАЛАНЫ Зухура.

Кёп болмай Къабар-
ты-Малкъарны консерва 
заводларында жашил 
къудоруну жарашдырып 
бошап, тахта кёгетлеге 
кёчгендиле, деп билдире-
диле КЪМР-ни Эл мюлк 
министерствосуну пресс-
службасындан. 

Ведомствода айтханла-
рыча, республиканы жети 
консерва заводу жашил 
къудоруну 13,5 минг тон-
насындан 51 миллиондан 
аслам банка хазырлагъ-
андыла. Ол былтыр бу за-
ман бла тенглешдирген-
де, 40 процентге кёпдю. 

Бусагъатда уа пред-
приятияланы бешисинде 

нашаланы тузлап теби-
регендиле. Алай бла бю-
гюнлюкде 2 минг тон-
нагъа жууукъ сырьёдан 
8,7 миллион банка хазыр 

этилгенди. Ол кёрюмдю 
былтыргъы эсеплеге ке-
лишеди. 

КУРДАНЛАНЫ 
Сулейман. 

ОПЕРАТИВ ШТАБ

Эпидемиология жорукъланы сакъларгъа 
тийишлиди, ол санда межгитледе да

Производство 

Жашил къудорудан – нашалагъа 

ТЮБЕШИУ

 Рамзан Кадыровну 
санкциялагъа жууабы

 АБШ-ны къырал секретары Майкл Помпео 20 
июльда  Рамзан Кадыров къара тизмеге тюшгенини 
юсюнден билдиргенди. Андан сора Чеченни башчысы 
америкалы къуллукъчугъа да республиканы жеринде 
санкцияла кийирирге оноу этгенди. Аны юсюнден 24 
июльда «Грозный» телеканал YouTub-да билдиргенди.

 АБШ-ны къырал департаменти Кадыровну ол он 
жылдан артыкъ заманны мындан алгъа адамны эркин-
ликлерине кёп кере бузукълукъ этгенди, деген сылтау 
бла  Штатлагъа жолун кесгенди. Аны бла да къалмай, 
къара тизмеге аны къызын бла юй бийчесин да къош-
ханды.

Кадыров АБШ-ны санкцияларына жууапха аскер 
саууту бла суратын Интернетге салып, алай бла сер-
меширге хазыр болгъанын кёргюзтгенди.

Хабибни атасына ич сёзю
 UFC-ни женгил ауурлукъда чемпиону  Хабиб Нурма-

гомедов атасыны ёлгенини юсюнден  ич сёзюн биринчи 
кере туура этгенди. Атасы эмда тренери  Абдулманап 
Нурмагомедовну ол Instagramда эсгергенди. Анда 
Хабиб жашауунда хар неге да аны атасы юйретгенин 
айтханды. 

«Атам, мен сени алай излейме! Сен манга ата, шуёх, 
къарындаш, тренер да болгъанса. Мен бир затха 
жетишген эсем, сени къыйынынг уллуду анда. Манга 
ыразы болурса деп ышанама»,-деп жазгъанды Нур-
магомедов.

                                 
Умутлары – мамыр халкъны 

къоркъутургъа    
Россейни МВД-сыны Ингушетияда  экстремизмге 

къажау кюреш бардыргъан «Э» арасыны таматасы  
Ибрагим Эльджаркиевни мамыр халкъны къоркъутур 
эмда абызыратыр ючюн ёлтюргендиле. Алай ол мур-
дарлыкъны этгенлени баш муратлары - республикада 
кюйсюз ишлерин бардыргъан аманлыкъчы къауумну 
башын жулургъады эмда алагъа ачылгъан уголовный 
иш тохтатылырча этергеди, дегенди Следствие коми-
тетни башчысы Александр Бастрыкин. 

Эсигизге салайыкъ: Ибрагим Эльджаркиев былтыр 
ноябрьде Москвада ёлтюрюлгенди. Анга кёре 12 адам 
тутулгъанды.

 
Курортла толадыла

Августда Железноводскда санаторийле 100 про-
цент чакълы бирге толлукъдула. Аланы асламысына 
шёндюден окъуна туристле къыстау келедиле, багъыу 
онгланы хайырланадыла, деп билдиреди  REGNUM  
информация агентство. «Бюгюнлюкде мында Россейни 
9 регионундан 2 мингден аслам адам солуйду, айны 
ахырына ала саулай толлукъдула, августха да са-
наторийлерибизде жерле бегитилгендиле»,-дегенди 
Железноводскну башчысы Евгений Моисеев.  

«Ичмеген» регионла 
къайсыладыла?

Ингушетия, Чечен, Дагъыстан, Краснодар край бла 
Санкт-Петербург адамлары кеф этдириучю ичгиледен 
эм аз ичген регионла болуп чыкъгъандыла. Аны юсюн-
ден  RT  Россейни Саулукъ сакълау министерствосуну 
шартларына таянып билдиреди.

Тинтиулени кезиуюнде 100 минг адамдан къаллай 
бир ичгичи акъылындан жарты болгъанын тергегенди-
ле.  Ингушетияда аллайла 0,4 процентни тутхандыла. 
Башхача айтханда, былтыр аллай диагноз бла эсепге 
эки адам тюшгенди. Чеченде ол кёрюмдю - 2,1, Дагъ-
ыстанда - 10,1, Краснодар крайда -13, Петербургда 
да 13,7 болгъанды.

Бек «ичгичи» регионнга уа Чукотка саналгъанды.

Къарачайда – чабакъ цех
    «Ресурс» кооператив Къарачай-Черкесни Уруп 

районунда чабакъ жарашдырыучу цех ишлерикди. 
Ол бир жылгъа 50 тонна чакълы бир чабакъны хазыр 
этип чыгъарлыкъды. Цехни 2021 жылда хайырланыргъа 
берирге белгиленеди, деп билдиргенди ТАСС-ха пред-
приятияны башчысы Чомайланы Арсен.

    Ол айтханнга кёре, 2019 жылда кооператив 
ырысхы-техника къолайлыкъны игилендирирге  грант 
алгъанды. Бусагъатда цехни къурулушу къыстау ба-
рады. Ол кеси да кооперативни жалгъан кёллеринден 
узакъ бармай сюелликди. 

Федерал басма органланы билдириулерине кёре  
ТЕКУЛАНЫ Хауа хазырлагъанды.

ТАРЫХ
Байрам РФ-ни Президентини 

Указы бла 2006 жылда 31 майда 
тохташдырылгъанды. Бу жайгъы 
кюн кеслерини профессионал 
байрамларын Ата журтубузну 
тенгиз чеклерин къоруулагъанла, 
жашауларын кемеле, аскер-тен-
гиз флотну хазырлыгъын жал-
чытыу бла байлагъанла, аланы 
юйюрлери да белгилейдиле. 

 Тенгиз аскерчилени кюню 
белгили адмирал совет аскер 
къуллукъчу Николай Кузнецовну 
башламчылыгъы бла къурал-
гъанды. 1939 жылда ол Совнар-
комгъа Аскер-тенгиз флотну 
кюнюн тохташдырыуну юсюнден 
тилек этгенди. Алай бла ол флот-
ха халкъны эсин бурургъа, аны 
даражасын кётюрюрге излеген-
ди. Ал кезиуде аны 24 июльда  
белгилегендиле. 

1980 жылда уа бу байрамны 
июльну ахыргъы ыйых кюнюне 
кёчюрюрге оноу этилгенди. Совет 
Союзну Баш Советини президиу-
му чыгъаргъан указы бла  Совет 
аскерни байрам кюнлерини тиз-
месине ол жаны бла тюзетиуле 
да кийириледиле. 

Энтта 26 жылдан а РФ-ни пре-
зиденти ВМФ-ни кюнюн офици-
альный халда июльну ахыргъы 
ыйых кюнюнде бардырыуну 
юсюнден Указны къабыл кёр-
генди. Ма алай бла 81 жылны 
ичинде бу къууанчлы кюнню 
кесини тёрелери къуралып, ол 
шёндюгю заманнга бай хазна 
бла жетгенди.

ТЁРЕЛЕ
ВМФ-ни кюнюнде къыралда 

портлары болгъан уллу шахар-
лада къууанчлы жумушла барды-
рыладыла: Санкт-Петербургда, 
Севастопольда, Кронштадтда, 
Владивостокда, Астраханьда, Ка-
лининградда, Новороссийскде, 
Североморскда, Балтийскде эм 
башхалада. 

Бу кюнню баш тёресинден 
бири – кемеледе къууанчлы хал-
да Андреев байракъны кётюрюу 
бла байламлыды. Андан сора да, 
аскер флот техниканы парады 
сейир жумушладан бириди. 

Къууанчха атап, морякла, де-
сантникле, къутхарыучула, суу 
тюбюнде кемеледе жюзгенле 
къуллукъ этиулерини энчиликле-
рин, кючлерин, усталыкъларын 
кёргюзтедиле, жангы аскер са-
уутла бла шагъырейленирге онг 
да барды. Кемеледен бирлерине 
уа «ачыкъ эшиклени» кюнлери 
окъуна къураладыла. Алай бла 
къараучула деменгили техниканы 
тыш сыфатына сейир этиу бла 
къалмай, аны ичинде къурамын 
да кёрюрге боллукъдула.

ПАРАД - 2020
Быйыл а Россейни Аскер-тен-

гиз флотуну кюню энчи болумда 
бардырылады – Уллу Хорламны 
75-жыллыкъ юбилейини чекле-
ринде. Башында санагъан шахар-
лада парадлагъа  битеу да бирге 
200 кеме, 100 аскер техника, 80 

самолёт  бла вертолёт эмда 15 
минг аскерчи къатышырыкъдыла. 

Биринчи кере болуп ВМФ-ни 
кюнюн Каспийскде да белгиле-
рикдиле. Каспий флотилия энди 
бу шахарда орналады. 

 Санкт-Петербургда Хорламны 
парадына  уа сейир бютюнда ул-
луду десек, жангыллыкъ болмаз-
быз. Байрамны программасы уа 
байды эм энчиликледен толуду. 
Сёзге, десант катерледе Т-34 эм 
БМ-13 танкланы эмда «Катюша-

ны» орнатырыкъдыла. Битеу да 
бирге уа парадха 46 кеме, катер 
эм суу тюбюнде жюзген кемеле 
кёргюзтюллюкдюле, аны хауа 
бёлюмюнде уа 42 самолёт бла 
вертолёт учарыкъдыла. 

Аскерчи катерле Уллу Хорламны 
75-жыллыгъына атап, Аскер-тен-
гиз флотну бёлюмлерини байракъ-
ларын элтириклери белгиленеди. 

 
ТАУЛУ МОРЯКЛА 

Ата журтубузну тенгиз чеклерин 
къоруулагъанланы, флотда къул-
лукъ этгенлени арасында уа таулу 
миллетни уланлары да бардыла. 
Аланы арасында эм алгъа Балтий 
флотну 61-чи истребитель авиа-
ция бригадасыны 4-чю гвардий 
авиация полкуну командирини 
орунбасары  Байсолтанланы 
Алимни атын айтыргъа тийиш-
лиди. 

Байсолтан улу СССР-ни Жигити 
деген атха нек тийишли  кёрюлге-
нини юсюнден документ эки бла 
жарым къагъытны алады.   Бал-
тияны илячини душман аскерлеге 
къажау урушда кёкге 277 кере 
чыкъгъанды. «Ол къайда учса 
да – Ханкону,  Таллинни, неда Ле-
нинградны кёгюнде – фашистле 
жигит лётчик Байсолтановну кю-
чюн сынайдыла»,-деп башланады 
саугъалау документ.

Бизни 22-жыллыкъ жигитибиз 
45 хауа сермешде душманны 19 
самолётун жокъ этгенди, ол сан-
да кесинлей - тёртюсюн, аскерчи 
нёгерлери бла бирге – 13,  экисин 
а душман аэродромгъа чабыуул-
лукъну кезиуюнде. «…1941 жылда 
14 сентябрьде душманны беш са-

молёту Стрельняны тийресинде 
бизни аскерлеге от ачаргъа умут 
этедиле. Жолдаш Байсолтанов 
терк окъуна  душманнга къажау 
сермешни башлайды. Кеси Ю-88 
самолётну агъызады,  къалгъан 
душман самолётла уа, бизни 
аскерлеге жукъ да этмей, алай-
дан къачып  къутуладыла…»,-деп 
жазылады сайтда басмаланнган 
документледе. Саугъалау къагъ-
ыт бла толусунлай да анда шагъ-
ырей болургъа онг барды. 

Мамуколаны Тембот а тенгиз 
жаяу аскерлени энчи 51-чи десант 
батальонунда къуллукъ этгенди. 
Жашауун самолётла, авиация бла 
байламлы этерге сюйгенди. Таулу 
жаш Астраханьда  авиация учили-

щеге киреди. Алай саулугъу ючюн 
аны бу мураты толмагъанды. 

Ол жаяу аскерлени Урюпинск 
училищесин бошагъанды, би-
ринчи къазауатха Армавирде 
киришгенди, ол Сталинградны 
къоруулау сермешледен бирин-
де уа жаралы болгъанды. Артда 
Мамуколаны Тембот тенгиз жаяу 
аскерлени энчи 51-чи десант ба-
тальонуну къауумунда Новорос-
сийскде къуллукъ этгенди. Тембот 
Прохоровкада танк къазауатха 
къатышханды, Кёнигсбергни 
азатлагъанды,  Берлиннге дери 
жетгенди. 

 Севастопольну къоруулау сер-
мешледе кесини жигитлигин 
тамата лейтенант тенгиз жаяу 
аскерчилени  взводуну коман-
дири Къойчуланы Абдуллах да 
кёргюзтгенди. Ол взводну кесини 
ызындан атакагъа кёп кере кё-
тюргенди. 1942 жылда 28 июньда 
Севастополь ючюн къазауатны 
ахыргъы кюнлеринде ол жаралы 
болгъанды.  Ала асыры ауурдан, 
Абдуллах Нальчикде госпитальда 
ауушханды. Ол «Севастопольну 
къоруулагъаны ючюн» майдалгъа 
тийишли кёрюлгенди. 

Моряк Глашланы Хадис кесини 
аскерчи жолун майор Цезарь Ку-
никовну  десант отрядында баш-
лагъанды, 1946 жылда октябрьге 
дери ол Къара тенгиз флотну 
хауа-аскер кючлерини 34-чю 
авиатехника полкунда къуллукъ 
этгенди. 

ТИКАЛАНЫ Фатима
 хазырлагъанды. 

26 ИЮЛЬ -  АСКЕР-ТЕНГИЗ ФЛОТНУ КЮНЮ  

ДЕМЕНГИЛИ ЭМ ХОРЛАНМАЗЛЫКЪ 
Июльну ахыр ыйых кюнюнде къыралда аскер-тенгиз 

флотда къуллукъ этгенле кеслерини профессионал бай-
рамларына тюбейдиле.  Быйыл  ол 26 июльгъа тюшген-
ди эмда  81-чи кере белгиленеди. 

Биринчи студияны 

къурамында
 1935 жылда Къабарты-Мал-

къаргъа Москвадан таматасы 
белгили режиссёр Илья Суда-
ков болгъан комиссия келип, 
А. Луначарский атлы театр 
институтда малкъар студияда 
окъургъа деп, отуз жаш адам-
ны айыргъанда, Ахмат да 
сайланнганладан болгъанды.  

Москвады аланы сейир-
синдирген кёп зат бар эди. 
Эрттенликде окъугъандыла, 
ингирде репетицияла бардыр-
гъандыла неда жангы къарап 
келген спектакльлени, анда 
ойнагъан артистлени ишлерин 
тинтгендиле. Кертисин айт-
ханда, ол затны къайгъысын 
алдан кёрюп, студентлеге 
къайсы театрны да эшигин 
ачхандыла. Ала ары хакъсыз 
жюрюгендиле. Алай бла кёп 
затны кеси кёзлери бла кёрюр-
ге, игини, аманны ангыларгъа 
жетишгендиле.

Къудайланы Ахматны – 
шатык ауазлы, бийик санлы, 
ариу жашны артистге жарагъ-
ан кёп ышаны бар эди. Аны 
окъутхан устазла да айырып 
белгилегендиле ол шартны 
эм андан излемлери да ар-
тыгъыракъ болгъанды.  

Ала 1940 жылда Луначар-
ский атлы театр институтну 
бошап, Къайсын кёчюрген 
юч уллу диплом спектакль  
– Лопе де Веганы «Къой ша-
удан», Всеволод Ивановну 
«Бронепоезд 14-69», Мольер-
ни «Скапенни хыйлалары» – 
хазырлап келгендиле. Къудай 
улу аланы барында да ой-
нагъанды. «Къой шауданда» 
уа анга баш роль жетгенди. 
Ол анда Командорну къалай 
аламат ойнагъанын кесамат-
чыла, къарагъанла да къайта-
рып айтхандыла.

 «Къанлы къалында»
 Алай бла 1940 жылда 26 

октябрьде профессионал 
малкъар театр кесини ишин 
башлагъанды. Ызы бла, бел-
гилисича, Геляланы Рамазан-
ны «Къанлы къалын» деген 
трагедиясы салыннганды. 
Аны хазырлай туруп, жаш 
артистле, ишлерине жанлары-
къанлары бла берилип, кече-
кюн демей кюрешгендиле. 
Аланы асламысына табыл-
гъан эди анда иш. Ахматха уа 
баш роль жетгенди – Мурат. 
Ол сюйген къызы Жансурат-
ны (Къудайланы Маржан) 
бай Къамболатны (Рахайланы 
Таубий) жашы Къасботха (Ба-
лаланы Омар) бере тургъан-
лай, ау тюбюнден къачырады. 
Ызларындан жетип, къызны 
ушкок бла атып ёлтюредиле, 
Муратны бла тенги Ахматны 
(Рахайланы Исмайыл) тутуп, 
отда кюйдюрге умут этедиле, 
алай жарлы халкъ аланы 

эркин этеди. Ала къачып, 
абирек боладыла. Ойнагъан 
артистлени атлары да берген-
ди оюннга къолайлыкъ. 

Оюнну премьерасындан 
сора, Москвадан келген те-

атр критик Я. Бродский 1941 
жылда 6 июньда «Молодой 
сталинец» газетде малкъар 
актёрланы махтап жазгъан-
ды. Ол аланы араларында 
Ахматны да белгилегенди. 
Кесаматчы Хочуланы Салих 
а: «Муратны ойнагъан Ку-
даев Ахмат малкъар труп-
пада биринчи жерни алады. 
Бу пьесада А. Кудаев иги 
ойнайды, алай аны къал-
гъан пьесалада ойнагъанына 
кёре, ол кесини бу ролюн 
иги толу бералмайды. Кеси-
ни тенги бла Муратны сын 
ташха байлап, эфенди ше-
риат бла ёлтюрюрге сюд эте 
тургъан заманда, Муратны 
тынч къарамында жашаугъа 
тюшген къоркъуулукъ эслен-
мейди. Ма жаланда Кудаев 
жолдашны кьарыусузуракъ 
ойнагъаны бу жерди дейме. 
Кудаев мындан ары ойнауун-
да кесини ролюн толусунлай 

толтуруруна ишек жокъду».

 Ахматча ким 
тепсерик эди!..

 Уруш башланып, эр киши-
лени асламысы ары кетген-

де да ишлегенди бир къау-
ум заманны Ахмат театрда. 
А.Корнейчукну «Платон Кре-
чет», К.Симоновну – «Парень 
из нашего города», Г. Мди-
ванини «Батальон западха 
барады»,  Гергель бла Литов-
скийни «Мени жашым», К. 
Гольдонини «Къонакъ юйню 
иеси» деген оюнладан къай-
сын болса алып, Беш да Тау 
элге айланып чыкъгъандыла, 
арба табылса, аны бла, табыл-
маса – жаяулай.

Артда уа сюргюн чачханды 
аланы. Кертиди, фахмулу 
актёрларыбызны бир къауу-
муна жалгъан даула жазгъан-
ла болгъандыла. Айхай да, 
алай бла аланы жюреклерине 
кетмез жарала салгъанды-
ла. Болсада туугъан жерге 
жыйылгъанлай, амаллары 
болгъанла театргъа къайт-
хандыла. 

Боташланы Иссаны «Таула-
да танг жарыйды» деген пье-
сасына кёре спектакль сала 
туруп, Къудайланы Ахматха 
Таумырзаны ролю жетгенди. 
Аны юсюнден Маммеланы 
Ибрагим былай жазады: «Тау-
мырза – акъ офицер, къызла-
ны аллына чакъырып, ала бла 
кезиу-кезиу тепсейди. Алайда 
уа Ахматча ким тепсерик 
эди! … Терк бошап къоймай, 
бир кесек тепсе деп тилеучю 
эдик. Ахмат тепсеу усталыкъ-
ны сайласа, экинчи Эсембаев 
боллукъ эди деригим келеди. 
Жашладан къайсы эсе да 
«Чеченли» деп аны ючюн 
атагъан эди анга».

Этезланы Омарны «Къанлы 
тоюнда» Ахмат Ахыя эфен-
дини сыфатын къурагъанды. 
Анга ушагъан ролю дагъыда 
болгъанды – узбекли классик 
Хамза Хаким-заде Ниязи жаз-

гъан «Майсараны хыйлалары» 
деген комедияда ол Дост 
деген моллады, Боташланы 
Иссаны «Абирегинде» уа  – 
Къурман эфенди. 

 

Актёрлукъ 
хунерни кенглиги
Осетин драматург Ашах 

Токаевни «Киеулюкле» деген 
комедиясында ол дайым ал-
гъыш айтып тургъан колхоз 
председатель Туугъанны ой-
найды. Баям, башха адам бу 
рольда магъана тапмаз эди, 
Къудай улу уа аны, тепсеу да 
къошуп, эсде къалырча эт-
генди. Ол баш рольдан артха 
къалмай баргъанды. 

Дагъыда Къудай улу кёп 
сыфатха жан салгъанды мал-
къар сахнада. Боташланы 
Исса жазып, «Солтанны къа-
дарын» салгъанда, анда Сол-
танны сыфатын къурагъанды, 
жырлагъан, тепсеген да этип, 
кесини фахмусун толу ачхан-
ды. «Жаралы жугъутурда» 
ол уучу Хашимди. Сотталаны 
Адилгерийни «Хожасында» 
уа – Хожаны атасы. 

Классикагъа да аламат тап 
жарашханды аны сыфаты. 
Шекспирни «Отеллосунда» ол 
Венецияны къырал башчысы 
Дожну ойнайды. Ол аны къа-
лай ёхтем сыфатын къурагъ-
аны кёплени эслериндеди. 
«Ромео бла Джульеттада» 
ол Герцогду, «Дон Жуанда» 
– Гусман. 

Н. Гогольну «Къатын алыуун-
да» анга Подколёсинни шапа-

сы Степан болургъа тюшген-
ди. Сёзю аз болгъанлыкъгъа, 
хар ол сахнагъа чыкъгъандан 
къараучула анга къарсла бла 
тюбегендиле. Ол къарамы, 
къымылдауу бла ишда кюл-
дюре эди аланы. 

Ж.-Б.Мольерни «Жалгъан 
саусуз» деген комедиясында 
ол жюйюсхан Пургонду – док-
тор. Ангыламы аз болгъан-
лыкъгъа, кесин билимли сун-
дуруп, латин атларын санайды 
дарманланы. Ол аны алай 
кюлкюлю эте эди, къараучу-
ланы къарс къакъдыра. К. 
Гальдонини «Эки жюйюсхан-
ны шапасы» деген оюнунда 
уа Къудай улу къонакъ юйню 
иеси Бригеллиди. 

Уллуну, гитчени да 
жюрегине жол 

тапхан
«Таулу къызны жигитлиги» 

деген драмада уа ол душман-
дан къачып айланнган кол-
хозчу жаш Томайны ойнайды. 
Къайсынны «Дунияда сюйме-
клик барды» деген песасына 
кёре салыннган драмада уа 
акъылдан жарты Булланы 
сыфатын къурагъанды. Ол 
аны бек аламат рольларын-
дан бириди. Оюн бла актёрла 
Кёнделеннге келгенде, Булла 
кеси залда болуп, кесин та-
ныгъанды. Сора, сейир эте 
келип: «Телилеге жар оюл-
сун!» – дегенди деп, бюгюн да 
эсгередиле.

Аппайланы Хасанны «Къара 
кюбюрюнде» ол элни бийи 
Хажимырзады.

Сабий оюнлагъа да къатыш-
ханды Ахмат. «Айыуну жашы 
Батырда» – шайтан къылыкъ-
лы Элкъурут. Аны Ахмат асы-
ры иги ойнагъандан, сабийле 
бир бирлерине алай атап да 
айланнгандыла. Дагъыда ол 
«Шамай къалада» Желмау-
узну башхалагъа ушамагъан 
сыфатын къурагъанды. 

 

Адамлыгъы ючюн 
сюйгендиле 

 Къудайланы Ахмат сыфаты-
ча, кеси да ариу къылыкълы 
адам болгъанын айтадыла. 
Чамны сюйген актёрларыбыз 
аны бир жол къалай амал-
сыз этгенлерин Маммеланы 
Ибрагим сагъыныучу эди. 
Театрны юсюнден китабында 
да жазады аны юсюнден. 
Къарачайда бир къонакъ-
бай оюнну аллында былагъа 
стол къурайды. Ахмат ичерге 
сюймеучю эди. Юй иеси бир 
башха шеша чыгъарады. Уя-
лып, ол тынч баргъан ичгиден 
аз-маз уртлайды Ахмат. Ол а – 
63 градуслу ром! Ичгини кючю 
аны сахнада жетеди.

«Къанлы тойда»  Ахмат 
эфендини ойнайды. Мамме 
улу уа – бай киши, къызым 
жарлы жашны сюеди, алай 
болмазча дууа жаз деп келеди 
анга.

– Аны уа пожалста! – деген-
ди Ахмат, орусча къошуп.

– Бир дууагъа не айтырыкъса?
 – В общем-то, бир дууагъа 

бир къозулу къой бериучюдю-
ле. А ты как хочешь…

Андан арысында актёрла, 
зат тилеген болса, Ахматны 
эриклеп: «Аны уа пожалста!» 
– деп тургъандыла.

Биргесине ишлегенле, къа-
раучула да Къудайланы Ах-
матны бийик фахмусу, андан 
эниш болмагъан адамлыгъы 
ючюн бек сюйгендиле. Бюгюн 
да ариу эсгередиле.

МУСУКАЛАНЫ Сакинат.

Сахна искусствону къыйын 
жолун ариу хат бла ызлагъанды

Эсде тутуу

Малкъар театрны тарыхын къурагъанланы атлары эсдеди. Аланы араларында 
Къудайланы Чёпеллеуню жашы Ахмат да энчи махтаулу жерни алады. 

Театрда коллегалары бла.

«Айыуну жашы Батыр». Сол жанында Къудайланы Ахмат.

Соруу-жууап

САУЛУКЪ

Дарманлыкълары бол-
гъан битимлеге артыкъ эс 
бурмаучу медикле  окъуна 
сарымсахха энчи къарап 
башлагъандыла. Бюгюн 
аны хайырыны юсюнден 
Нальчик шахарны биринчи 
номерли поликлиникасыны 
врач-терапевти Гыжгыланы 
Разият бла ушакъ этебиз.

- Сарымсах дарманды де-
учюдюле таулу ыннала, анга 
врачла къалай къарайдыла?

- Сарымсах сууукъдан, грип-
пден къыйналгъанлагъа, жю-
реклери, къан тамырлары 
ауругъанлагъа жарагъанын 
илму тохташдыргъанды. Битеу 
алып айтханда уа, ол кёп тюр-
лю, бек къыйын эм къоркъуулу 
ауруулагъа да жарайды. Кёп 
къыраллада бардырылгъан 
тинтиуле кёргюзтгендиле: рак-
ны багъыуда да сарымсахны 
магъанасы уллуду.  

Базыкъ чегиде болуучу рак-
га къажаулугъу тинтилгенди 
артыкъда бек. Север Кароли-
наны университетини алим-
лери бардыргъан тинтиуле 
ачыкълагъанларына кёре, аны 
сюйгенледе ракны ол тюрлю-
сюнден ауругъанла, башхала 
бла тенглешдиргенде, 70 про-
центге аз болгъандыла.

Сарымсах чийлей да, жа-
рашдырылса да хайырлыды. 
Аны тишчигин ашардан алгъа 
ууакъ туурагъыз неда эзигиз, 
сора 10-15 минутну кеси аллы-
на къоюгъуз. Кислородну тири 
къатышыуу бла аны фермент-
лери тириледиле. 

- Аны кюнлюк мардасы 
уа къаллай бир болургъа 
керекди?

- Ол проблема бла кюрешген 
немисли алимлени айтхан-
ларына кёре, кюнлюк марда 
тёрт граммдан аз болмазгъа 
керекди (неда эки тиши). Аны 

ашарыкъ затларыгъызгъа аз-
аздан юлешип хайырлансагъ-
ыз, бек керексиз заты - ийиси 
- азайырыкъды. Сууукъладан 
ауругъан эсегиз а, ол марданы 
бир бла жарымгъа-экиге дери 
кёбейтигиз.

Кертиди, сарымсах ийис 
этгенлеге къыйынды тёзген, 
алай не сейир, ол адамла 
солуулары бла хауаны таза-
лайдыла, аланы къатларын-
дагъылагъа ауруу жукъмазгъа 
боллукъду. Аны арталлыда 
ашаргъа сюймей эсегиз, сиз 
тургъан, жукълагъан отоугъа 
ууакъ тууралгъан неда эзилген 
тишчиклени сай табакъчыкъ 
бла салып къоюгъуз. Аны уа 
сутканы ичинде юч-тёрт кере 
алышындырыгъыз.

-Бусагъатда БАД-ла мо-
дагъа киргендиле, адамла 
кеслери алларына, врач бла 
ушакъ этмей, ичедиле аланы.
Сарымсахны тири биология 

къошакъныча хайырланыр-
гъа боламыды?

- Бу соруугъа  шарт жууап 
берген къыйынды.Мен па-
циентлериме сарымсахны 
ашагъыз, деп къояма. Бир-
бир БАД-лада тири затла кёп 
болургъа боллукъдула, бир-
бирлеринде уа арталлыда 
болмазгъа. Тюрлю-тюрлю 
къошакъланы западда тинт-
генлеринде, ала арталлыда 
бир бирге келишмегендиле. 
Бек тири къошакълагъа биз 
сарымсахны тийишлиси чакъ-
лы бир заманны сакъланнган 
экстрактын санайбыз. 

Аны, чагъырныча, энчи бо-
лумлада жыйырма ай чакълы 
бирге тутадыла. Ол кезиуню 
ичинде тутхучлу тири затла 
жыйыладыла. Ол препарат-
лада сарымсах ийис да бол-
майды. Аллай БАД-ла асла-
мысында тыш къыраллада 
чыгъадыла.

Аны жюреклери ауругъанла, 
дарман иче эселе, ичмей эсе-
ле да, ашай турургъа керекди-
ле. Ол башха дарманла бла 
бек иги жарашады, тамырда 
къанны бысымын мардасына 
келтиреди, холестеринни да. 
Диабетден къыйналгъанла, 
артыкъда экинчи тюрлюсюн-
ден ауругъанла,бу битимни 
ашасала, бек иги боллукъду. 

Андан сора да, ол къанда 
бал тузну азайтады, гликолиз 
деген затны къуралыууна 
чырмаулукъ этеди. Къанда 
бал туз кёп болса уа, глико-
лизле мардадан кёп болады-
ла эм адамны терк къартай-
тадыла. Ма былайда керекди 
сарымсахны жаш этген кючю. 
Къысхасы, кёп къыраллада 
алимле сарымсахны кючюн 
тинтиуню бюгюн да бардыр-
гъанлай турадыла.

БАЙСЫЛАНЫ Марзият.

Таза бал 
къаллай болады
Тюкенледе, базарлада да кёп тюрлю 

бал сатылады. Ол себепден аны сайлап 
алгъан къыйынды, бютюнда андан хапа-
ры болмагъан адамгъа. Таза бал къал-
лай болгъанын билген бар эсе, юйретсе 
бек сюерик эдим. 

ЖЫЛКЪЫБАЙЛАНЫ М.
Нальчик ш.

Окъуучубузну бу соруууна Майский 
шахарда жашагъан эмда эрттеден бери 
да бал батманла тутуп келген Егоров 
Михаил жууаплайды.

* * *
Бал, анга абери къошулмаса, жарыкъ 

бетли болады. Бал туз неда картоф ун къо-
шулса уа, мутхуз бет алады.

* * *
Таза балны ийиси бек ариуду, къошагъы 

болгъанны уа хазна ийиси да болмайды. 
Татыуу да бал къошулгъан суугъа ушайды.

* * *
Таза балны бармакъ бла ышыргъа да 

тынчды эмда ол териге иги сингеди.

* * *
Бал таза тюйюл эсе, бармакълада бурху-

чукъла къаладыла.

* * *
Таза балны ауузда да татыуу башхады. 

Аллайны ичине агъашчыкъ сукъсанг, аны 
юсюнден бал, юзюлмей, алай саркъы-
рыкъды эмда ол акъгъан жерде тёбечик 
боллукъду, кеси да акъырын жайыллыкъды.

* * *
Къошагъы болгъан бал клейча болады. 

Кеси да терк агъарыкъды эм тамгъанда да 
жайылып къаллыкъды.

* * *
Балгъа  бал  туз эмда суу къошулгъанын 

а былай билирге боллукъду: балны бир 
тамычысын сууну терк жутхан къагъытны 
юсюне тамызсагъыз, анда мылы тамгъа 
къаллыкъды.

* * *
Бир-бирле уа балгъа картоф ун да къошу-

учудула. Аны да билирге къыйын тюйюлдю.  
Балны къайнар суу бла къатышдырыргъа, 
сора, сууутуп, юсюне бир ненча тамычы 
йод тамызыргъа керекди. Ол кёк бет алса, 
картоф ун къошулгъанын бил да къой.

* * *
  Балны мияла, чын, къошун, агъач са-

уутлада сакъларгъа тийишлиди. Темир 
адыргъа салыргъа жарамайды.

Сарымсахны кючю биз суннгандан эсе уллуду

ЭНЧИ ОТРЯД

Юч жыйырма жыл мын-
дан алгъа Шимал Кав-
казда совет алимле, буз 
ургъаннга къажау амалла 
излеп, биринчи тинтиу-
ле бардырып башлагъан-
дыла. Ол кезиуледе бу-
лутлагъа энчи реагентни 
чачдырса жарарыгъын 
да билгендиле. Аны бла 
байламлы Къабарты-Мал-
къарда бла Шимал Осети-
яда тюрлю-тюрлю сынаула 
да ётдюрюлгендиле. Ызы 
бла регионда энчи отряд 
да къуралгъанды. 

Бюгюнлюкде бу аскер 
служба Къабарты-Мал-
къарда, Шимал Осетия-
да, Къарачай-Черкесде 
эм Дагъыстанда да къар 

юзюлгенден бла буз ур-
гъандан да мадарла эте-
ди. Аны санында тёрт топ 
атдырыучу эм юч команда 
пункт ишлейдиле, алада 
679 адам урунады. Сау-
лай да округда 32 пункт 
эл мюлкге бёлюннген 480 
минг гектар чакълы жерни 
къоруулайдыла. 

Аллай службала Къа-
барты-Малкъарда, Став-
рополь бла Краснодар 
крайлада эм Кърымда да 
тёрт бардыла. Бизде хауа 

эм башха геофизика бо-
лумлагъа къажау тургъан 
Шимал-Кавказ аскер служ-
баны баш управлениясы 
Нальчикде орналады. 

- Къабарты-Малкъарда 
эл мюлкге бёлюннген жер-
лени иги кесегин сакълар-
ча 4800 ракета керекди, 
хар  пунктда - жюзюшери. 
Болсада бюгюнлюкде план 
бла ишлер онг жокъду. 
Былтыр бизни заказчи-
гибиз КъМР-ни Эл мюлк 
министерствосу бёлген 
ахчагъа жаланда 600 ра-
кета алалгъанбыз. Былтыр 
буздан къоруулау ишлеге 
ведомство 15 миллион 
сом, быйыл а 22 миллион 
сом бергенди. Аны бла 

бирге алгъаракълада 7 
миллион сомгъа Черек 
эм Бахсан районлада эки 
пункт ачылгъанды. 

Биз коммерциялы орга-
низация тюйюлбюз, бюд-
жетге налогла тёлемейбиз, 
болсада керек жумушну 
тамамлайбыз. Бизге бе-
рилген ахчаны 80 проценти 
ракеталагъа къоратылады, 
аладан бири - «Алазань-6» 
- 18912 сом турады. Быллай 
ишле хайырлы болур ючюн 
аланы тохтаусуз барды-

рыргъа керекди. Алай, 
ахча къытлыкъдан, бирде 
ракеталаны аяргъа, гитче 
бузну жаума къояргъа да 
тюшеди, - дейди Шимал-
Кавказ аскер службаны 
баш управлениясыны та-
матасы Чочайланы Хызыр. 

Ол айтханнга кёре, арт 
кезиуде  тирлик лерине 
жарсыгъан агрофирмала 
ракеталаны кеслери сатып 
аладыла. Терек бахчала-
ры болгъанланы асламы-
сы буздан къоруулагъан 
ауланы хайырланадыла. 
Алай бирде жел аланы 
учурады, жыртады, бетон 
чыпынланы, тереклени 
да сындырады. Ол себеп-
ден бусагъатда сынамлы 
аграрчыла бу служба бла 
байламлыкъ жюрютедиле. 

- Ракеталаны 12 километр 
бийикликге учарча кюч-
лери барды. Аны себепли 
быллай иш бла кюреширге 
Промышленность эм са-
тыу-алыу министерстводан 
лицензия, Росгидрометден, 
Ростовда Хауа транспортну 
управлениясындан да эр-
кинлик алыргъа керекди, 
- дейди Чочай улу.  

Кёпле бахчаларын буз 
ургъунчу эс этмейдиле, 
деп жарсыйды ол. Болсада 

бюгюнлюкде андан 75-80 
процентге къорууланыр 
амал барды. Былтыр служ-
ба къарагъан жерлени 
бири да апчымагъанды. 
Болсада буз жылгъа 2-2,5 
минг гектаргъа тюшмей 
къалмайды. Топланы кёп 
жерледе жиберирча тюй-
юлдю. Ала 5,6 километр 
бийикликге 4 55 градус бла 
жибериледиле. Кёкде реа-
гентлерин чачханларындан 
сора 900 метр бийикликде 
толусунлай атыладыла. 

- Службада асламысын-
да хауа тюрлениригин Рос-
гидрометден биледиле, 
алай кесини локаторла-
ры да бардыла. Аланы 
эм жангысы 1983 жылда 
чыкъгъанды, ракетала-
ны жиберген установкала 
да ол заманладан къал-
гъандыла. Бусагъатда уа 
аланы жангы тюрлюлерин 
Нальчикде Телемеханика 
заводда ишлейдиле, ала-
ны багъалары 500 минг 
сомгъа жетеди. Башха тех-
никаны да болжалы эртте 
бошалгъанды. Анга да къа-
рамай, ала борчларын тий-
ишли толтурадыла, - дейди 
ведомствону таматасы. 

МАГОМЕТЛАНЫ Сулейман
 хазырлагъанды. 

Бахчаланы, сабанланы буздан 
къорууларгъа не заманда да хазырдыла



11Интернет-версия: gazeta.zamankbr.ru З А М А Н

Машина жолланы поездле жюрюген ызла 
бла ётгенлери кёп тыйгъычла келтиреди. Поезд 
келген кезиуде автотранспортха жол тыйылады. 
Ол а аланы заманларын алады, кёп жыйылырча 
да этеди. 

Бу халны сылтауун Къабарты-Малкъарны 
Транспорт эмда жол мюлк министерствосунда 
кёп затладан кёредиле: шахар къурулуш по-
литикадан башлап, темир жоллада поезд келе 
тургъаныны юсюнден билдирген системаланы 
эскиликлерине дери.

Министерствода айтханларыча, Нальчикде 
переездде темир жол транспортну логисти-
касы тынгылы жарашдырылмагъаны аслам 
жылны ичинде машиналагъа чырмаулукъ этип 
тургъанды. Кесигиз къарагъыз: Калининград-
ская, Идаров, Къабарты орамлада переездле 
бир-бир кюнледе жыйырма кере окъуна жа-
былыучу эдиле. Поездни акъырын ары-бери 
барыуу, жолун алышындырыуу, анда жюклени  
тюшюрюу – ол бары да иги кесек заманны алып 
тургъанды. Алай энди, министерствону эмда 
Шимал Кавказда темир жолланы башчылары  
келишиулюкге келгенлери себепли, жюкле-
ни ташыу кюндюзден кечеге кёчюрюлгенди. 
Поездле аз-аз угъай, бир кереге 30-40 вагон 
тагъып алай келликдиле.

Дагъыда электричкала тыйылып аланы 
орунуна маршрут автобусла жиберилгендиле. 
Министерствода аны сылтауун коронавирус 
инфекция жайылгъанында къоркъуусузлукъну 
жалчытыргъа кереклиси бла ангылатхандыла.

Алай бла энди сагъынылгъан переездле 
кюндюз бир-эки кереден кёп жабыллыкъ тюй-
юлдюле. Кеслери да машинала къазауатда 
жюрюген сагъатладан башха кезиуледе, деп 
ышандыргъандыла министерствода.

ОМАРЛАНЫ Мурат
 хазырлагъанды.

Битеуроссей халкъ фронтну 
Къабарты-Малкъарда бёлю-
мюню келечилери Нальчик 
шахар округну жер-жерли ад-
министрациясыны эсин 9-чу 
эм 27-чи номерли орта школ-
ланы къатларында жолланы 
къоркъуулу жерлерине эмда 
Къабарты орамда жер тюбю 
бла ётген жаяу жол жарытыл-
магъанына бургъандыла, деп 
айтылады ОНФ-ни интернет-
сайтында. 

Активистле дагъыда Ашуров 
атлы орамда жолдан жаяу 
ётген жерде эмда Байсолтан 
улу бла Чернышевский орам-
ланы мюйюшюнде светофор 
болурча мадар этигиз деп 
тилегендиле мэриядан.

Жамауатны тарыгъыула-
рын сюзген кезиуде ОНФ-ни 
келечилери Нальчикде жол-
дан ётген ызла, бегирекда 
билим бериу учрежденияланы 
къатларындагъыла, не халда 
болгъанларына къарап чыкъ-
гъандыла. Жолланы жаяу 
жюрюгенлеге, машиналары 
болгъанлагъа къыйын участ-
каларын да тинтгендиле. 

«Билим бериу эки учреж-
денияны къатларында жол-
дан ётюучю ызла миллет 
стандартлагъа келишмеген-
лери тохташдырылгъанды. 
Юность тыгъырыкъда бла 
27-чи номерли орта школну 
къатында жолну не жанында, 
не юсюнде тийишли белгиле-
ри болмагъанын кёргенбиз. 
Горький орамда тогъузунчу 
номерли школдан чыкъгъан-
да уа, жолну жанында буру-

уну бир кесеги жетмегенин 
эслегенбиз. Аны хатасындан 
сабийле, отуз метр арлакъда 
тынгылы переход болгъаны-
на да къарамай, алайы бла 
жолну бирси жанына ётедиле. 
Бу шартланы юсюнден ненча 
кере айтхан эсек да, жукъ да 
этилмегенди», - деп чертгенди 
ОНФ-ни Къабарты-Малкъар-
да регион штабыны келечиси 
Евгений Бакаев.

Жамауатны келечилери 
дагъыда Ашуров эм Неделин 
орамланы мюйюшюнде адам-
ланы жолдан ётер онглары 
болмагъанын эслегендиле. 
Ол а алайда бек изленеди. 
Нек дегенде ол тийреде тю-
кенле, сабий парк, кафе, ав-
тобусла тохтаучу комплексле 
да бардыла. Адамла уа, амал-
сыздан, жолну жарамагъан 
жерлеринден чабып ётерге 
кюрешедиле.

О Н Ф - н и  к е л е ч и л е р и 
ДОСААФ-ны, «Родина» ки-
нотеатрны эмда МФЦ-ны бё-
люмюню къатында жер тюбю 
бла баргъан жаяу жоллагъа 
да къарагъандыла. Аны тап-
калары осал халда болгъанла-
рын, ичи жарытылмагъанын 
да тохташдыргъандыла. 

Битеу табылгъан кемчили-
клени юсюнден, кеслерини 
оюмларын да  ОНФ-ни акти-
вистлери жер-жерли власть-
лагъа билдиргендиле. Ызы 
бла не мадар этиллигине 
кёз-къулакъ болуп турургъа 
дегендиле.

УЛБАШЛАНЫ Мурат 
хазырлагъанды.

КъМР-ни прокуратурасы ин-
санлагъа хар айдан тёленнген 
пособияла заманында юле-
шинмегенлери бла байламлы 
тинтиуле бардыргъанды. 

Надзор органдан бизге бил-
диргенлерича, бу кюнледе 3 
жылдан 7 жылгъа дери сабий-
ле ёсген юйюрлеге къошакъ 
къырал болушлукъну бериу 
жаны бла иш къалай къу-
ралгъаны сюзюлгенди. Анга 
КъМР-ни Урунуу эм социал 
къоруулау министерствосу 
жууаплыды. 

РФ-ни Правительствосу 
быйыл 21 мартда чыгъаргъан 
384-чю номерли бегимде 
тохташдырылгъан низамгъа 
кёре,  бу къошакъ къырал 
болушлукъгъа тийишли юй-
юрлеге пособияны тёлеуню 
бла къалыуну юсюнден оноу 
заявление берилгенден сора 

10 ишчи кюнню ичинде чыгъ-
арылыргъа керекди.  

 Тинтиулени кезиуюнде 
КъМР-ни Урунуу эм социал 
къоруулау министерствосу 
бу ишни  тийишлисича къу-
рамагъаныны хатасындан 
30 мингден аслам заявка за-
манында сюзюлмегени эмда 
тёлеуле болжалында этилмей 
къалгъанлары ачыкъланн-
ганды.  

Прокуратура КъМР-ни Пра-
вительствосуну башчысына 
законнга бузукълукъланы 
кетериуню эмда аны болдур-
гъан жууаплы къуллукъчуланы 
жууапха тартыуну юсюнден 
эсгертиуле бергенди. Ала 
къалай толтуруллукъларын 
прокурор кесини контролуна 
алгъанды.

Бизни корр.

ФСБ-ны къуллукъчулары теракт хазыр-
лагъанланы жолларын кесгендиле. Бандит-
леде чачдырыучу затла, автомат, къауал, 
окъла табылгъандыла. Андан сора да, ала 
башха боевиклеге жазгъанлары да  ачыкъ-
ланнганды. Андан белгили болгъаныча, 
аманлыкъчыла право низамны сакълаучу 
органлада къуллукъ этгенлеге чабыуул ха-
зырлагъандыла. 

Кюч структураны пресс-службасындан 
белгили этгенлерича, терактны Россейде 
ишине чек салыннган «Ислам къырал» 
террорист организацияны келечилери ха-
зырлагъандыла. Тёрт террористни Чегем 
районда тау-агъач жерледе тапхандыла 
эмда атышыуну кезиуюнде жокъ этгендиле. 
Алайда автомат, къауал, эки керох эмда 
окъла табылгъандыла. 

Нальчикде боевикле жашагъан фатарда 
хайырланыргъа хазыр чачдырыучу зат эмда 
ала башха аманлыкъчылагъа жазгъанлары 
ачыкъланнгандыла. 

ФСБ-ны къуллукъчулары «Террорист акт» 
эмда «Законлагъа бузукълукъла этип, сауутла-
ны хазырлагъаны ючюн» статьялагъа кёре уго-
ловный ишни ачыуну юсюнден оноу этедиле.

Бизни корр.

Бош да турмазла, 
хакъ да алырла

Республиканы тюзетиучю колонияларына 
тюшгенлени урунуу бла тюзетиуге уллу эс бу-
рулады. Ала кийимле тигиу, темир эмда агъач 
жарашдырыучу производстволада ишлейдиле. 
Тутулуп тургъанланы ишчи жерле бла не къадар 
толу жалчытыр ючюн, ФСИН-ни Къабарты-
Малкъарда Управлениясы жангы тюрлю произ-
водствола къурайды эмда тюрлю-тюрлю пред-
приятияла бла бирге ишлеуню айныта барады. 
Кёп болмай бардырылгъан тюбешиу да ма анга 
жораланнганды.

Ушакъгъа КъМР-де УФСИН-ни баш инженери 
Аслан Абазов, 5-чи номерли поселение колония-
ны таматасы Юрий Казанчев, «Прохладненский 
кирпич» ООО-ну директору Артур Дышеков да 
къатышхандыла. Ала колонияда тургъанлагъа 
хакъ тёленнген ишлени кёбейтиуню онгларын 
эмда   бирге ишлеуню баш борчларын да сюз-
гендиле.

Тюбешиуню кезиуюнде  КъМР-де УФСИН-
ни  5-чи номерли поселение колониясыны бла 
«Прохладненский кирпич» ООО-ну араларында 
кирпичлени бирге жыйышдырыуда тутулгъанла-
ны да хайырланыргъа келишим этилгенди. Анга 
кёре 15 адамны иш бла жалчытыргъа къолдан 
келликди, деп билдиргендиле КъМР-де УФСИН-
ни пресс-службасындан.

Интернетде эмда билим 
бериу сферада экстремизм-
ге эмда терроризмге инфор-
мация жаны бла къажаулукъ 
этген Миллет ара РФ-ни 
Илму эмда бийик билим 
бериу министерствосуну бо-
лушлугъу бла «Мен экстре-
мизмге эмда терроризмге 
къажаума» деген Битеурос-
сей онлайн-фестивальны 
бардыра ды. Анга (18-30 
жыллыкъ) студентле, ишлей 
тургъан жаш адамла, жаш 
тёлю СМИ-лени келечилери, 
сора дагъыда бийик билим 
бериу организацияла, сту-
дент организацияла эмда 
къымылдаула къатышыргъа 
боллукъдула.

Фестиваль заочно халда 
эки кезиуден къураллыкъ-
ды. Биринчиси 30 апрель-
ден башлап 20 сентябрь-

ге дери бардырыллыкъды. 
Аны кезиуюнде заявкаланы 
алыу барады. Ызы бла 20 
сентябрьден бешинчи ок-
тябрьге дери алагъа тынгы-
лы къарарыкъдыла, андан 
сора уа 31 октябрьге дери 
Интернетде къол кётюрюу 
боллукъду,  жюри да ке-
сини сёзюн айтырыкъды. 
Фестивальны эсеплерин а 
30 ноябрьден кеч къалмай 
чыгъарлыкъдыла.

Бу конкурсха аудио, видео, 
сурат эмда жазылгъан мате-
риалла жиберирге, социал 
сетьледе, видеохостингледе, 
мессенджерледе биригиуле-
ни, каналланы, энчи интер-
нет-сайтланы кёргюзтюрге 
боллукъду. Баш излем: ала 
бары да терроризмге эмда 
экстремизмге къажау про-
блематикагъа, жаш тёлюню 

право жаны бла жарыкълан-
дырыугъа, терроризм эмда 
экстремизм идеологиягъа 
къажаулукъгъа эмда жаш 
тёлю биригиулени анда къал-
лай магъанасы болгъанына 
жораланыргъа керекдиле. 
Кеслери да былтыр биринчи 
январьдан башлап быйыл 20 
сентябрьге дери (орус тилде) 
басмаланыргъа. Бир заявка 
бла жаланда бир материал 
жиберирге боллукъду.

Фестивальны оргкомите-
тини телефон номери эмда 
электрон почтасыны адреси: 
+7 (863) 201-28-22 (Вали-
това Елена Рашидовна), 
info@ncpti.ru. Конкурсну 
юсюнден толу информаци-
яны videofest.ncpti.ru Ин-
тернет-сайтда табарыкъсыз.

Мен экстремизмге 
эмда терроризмге къажаума

Мадар Тинтиуле

Конкурс

Эки жанына да тап келген келишим 

УФСИН Болум 

Жамауатны келечилери 
жоллагъа сакъдыла

Надзор

Иш кереклисича къуралмай, юйюрлеге 
болушлукъ заманында жетмегенди

Сёзбер

ТЕКУЛАНЫ Хауа

Энине: 1. Байкъуш 4. Кяхура. 10. Тотур. 11. Тамгъа. 12. Турнала. 13. Агъач. 
15. Урал. 18. Улан. 20. Батча. 21. Алам. 23. Атарал. 24. Жыгыра. 27. Алма. 
29. Локъум. 31. Акка. 32. Ауукъ. 33. Тана. 34. Гымыхла. 36. Жакъчы. 38. 
Къанат. 40. Ачытхы. 41. Балалы.

Ёресине: 2. Ант. 3. Къарт. 5. Хата. 6. Рум. 7. Атлаууч. 8. Жаннет. 9. Сай-
лама. 14. Чин. 15. Уча. 16. Абхазлы. 17. Тагъылма. 19. Айтым. 22. Ларёк. 
25. Паранжа. 26. Барамта. 28. Аякъ. 30. Къыбыла. 31. Аят. 34. Гырт. 35. 
Акъыл. 37. Къач. 39. Нал.

ЭНИНЕ: 6. Тау эл. 8. Ишин билген. 9. 
Музыка инструмент. 11. Урушдан сора 
аллайла кёп боладыла. 16. Аны тамы-
чылары бла кёкден мёлекле тюшедиле 
дейдиле. 17. Ол иги болса, ёсюм да иги 
болады. 18. Аны бал чибинле этедиле. 
19. Алгъын тютюн аны бла чыкъгъанды 
юйледен. 24. Тошлакъ. 26. Бек иги. 28. 
Бузукъчуну хайырындан эсе ол заты 

уллу болады. 29. Къайгъысы  болгъан 
аны излейди. 30. Дырын жыйыуда амал. 
31. Ырысхы. 32. Къыйынлыкъда болуш-
лукъ. 33. Къуругъан терекни халы. 34. 
Эски хапар. 35. Къууанчлагъа жюрю-
учю. 37. Аскер бёлюм. 38. Этни сакъ-
лауну бир амалы. 39. Огъары Малкъар 
жанында жер аты. 40. Таулу сауут. 43. 
Кязим хажи назмусунда кими …., кими 
къача дейди. 46. Затны сакълаучу. 48. 
Эртте деген магъана. 49. Сыйлы китап. 
50. Горчица тауча. 54. Ашаргъа жарагъ-
ан ханс. 55. Бизни, таулуланы, атыбыз. 
56. Ораза ай.

ЁРЕСИНЕ: 1. Бирле ….-булас кёреди-
ле кёрюрге сюймеген затларын. 2. Таулу 

жашчыкъла ол оюнну бек сюйгендиле. 
3. Туугъан жер – ата …. . 4. Уллу юйге 
айтадыла алай. 5. Холамда эл. 7. Таулу 
орайданы айтханда, ол сёз да къайтары-
лады. 10. Аш-азыкъ этилиучю сауут. 12. 
Къарачай жазыучу Сюйюнчланы ….... 
13. Сау дуния. 14. Къумачны тюрлюсю. 
15. Къагъанакъны артда къатхан баш 
сюеги. 20. Тау эл.  21. Келин бугъунуучу 

жабыу. 22. Аз заман. 23. Тёгерек айла-
ныу. 24. Къанатлы. 25. Деменгили тау. 
Аллай аты бла альплагерь, Нальчикде 
тюкен да барды. 27. Уручулукъ. 28. 
Сюдге тарыгъыу къагъыт жазгъан адам. 
35. Эбизе патчах. 36. Бузоуу ёлюп, 
ийнек сют бермесе, аны алдаргъа бузоу 
териден бла саламдан этилген гинжи. 
41. Суу тартхан жер. 42. Чыбыкъдан 
этилген «хуна». 44. Мал. 45. Аны бла юй 
сюртедиле. 47. Кёзге жукъ кёргюзтмеген 
булут къабыргъа. 50. Тауукъну эсинден 
кетмеген зат. 51. Эки тюрлю миллетден 
жаратылгъан. 52. Гюл. 53. Ыннагъа къон-
шу миллетни туудукълары алай айтады-
ла. Аллай орус жыр ансамбль да барды.

Къужур 
къонакъбайлыкъ

Бир къарангы кече къонакъ юйюне 
къайтыргъа сюймей жубаннганды. Къо-
накъбайы къызгъанчыракъ болур эди, 
аны кетерин сюйюп, эки магъана салып, 
батырлыгъына махтаныргъа кюрешгенди:

- Бу къарангы къарангымыды, - деп тау-
кел этди къонагъын. - Ма къарангы десенг, 
бир жол мен къонакъда болгъанымда…
Юйюме къайтып келе туруп, кёзню кёзге 
урсанг, кёрюнмей эди…

- Не ит адам эди ол, аллай кече къонагъ-
ын жиберген!- деп чамланнганды къонакъ. 
- Оллахий, мен аны кёрсем, къама бла 
ичин тёкмей къоймазем, быллай кече 
къонагъын жиберген кимге да не игилик 
этерикди!

Мамма бла Мангырау
Мангырау, базаргъа барып, жангыз 

болушлукъчусу – кёкбаш эшегин сатханды. 
Къайтып келе, жолда элкъурут Маммагъа 
тюбегенди. Ахчасына махтанып, Мангырау 
ёхтем халын букъдурмагъанлай былай 
айтды:

-Алан, Мамма, бусагъатда мени хуржу-
нумда къаллай бир ахчам болгъанын биле 
эсенг, беш къара сомуму да санга берирме!

Мамма, къыйыкъ кёзюн да къысып, сагъ-
ыш этгенча тынгылады. Бир кесекден:

- Да, билмей а, неси барды, бер бери 
беш къара сомунгу да! - деди сора. 

Мангырау, сейирге къалып: «Къайдан 
билген болур бу, не сейир-тамаша! Атым 
тилиме тагъыллыкъ!»- деп ахчасын элли-
сине узатды.

Ючюсю да табылдыла!
Орамны ёрге бир къарт киши келе бол-

гъанды. Башындан энишге да менме деген 
юч жаш энип келедиле. Къартны кёрген-
лей: «Келигиз, муну бир къозутайыкъ!» 
- деп, жашла аны арагъа алгъандыла.

- Салам алейкум, Сыллы! – дегенди 
биринчиси.

- Салам алейкум, Бияка! – дегенди 
экинчиси.

-Салам алейкум, Гёппе! – дегенди 
ючюнчюсю.

Сора юч жаш да, не айтырыкъ болур 
деп, боюнларын созуп тынгылагъандыла. 
Къарт а жунчумагъанлай:

- Мен Сыллы да, Бияка да, Гёппе да тюй-
юлме, атым Геуюздю. Кесим а тийребизден 
юч кёкбаш эшек ажашхан эдиле да, аланы 
излей чыкъгъанма. Шукур, табылдыла ючю-
сю да, энди ызыма къайтсам да боллукъду!- 
деди хыйла кёзчюклерин кюнден къыса.

Бирге ышарайыкъ

 Россейли лыжачыла жарауларын 
августда Терс-Къолда ётдюрлюкдюле. 
Аны юсюнден Россейни Лыжала бла 
учуу жаны бла федерациясыны баш-
чысы Елена Вяльбе Жангылыкъла ин-
формация агентствогъа билдиргенди.

-Хар затыбыз да хазырды, лыжа-
чыланы барысы да августда Къа-
барты-Малкъаргъа, Терс-Къолгъа, 
барадыла. Ары дери абери тюрленир 
деп сунмайма. Европа бизге алыкъа 
чеклерин ачмагъанды. Спортчула къа-

уум-къауум болуп барлыкъдыла, хар 
къауумгъа да болжалла тохташдырыл-
гъандыла. Алай, тёреде болгъаныча, 
ала артда барысы да бирге тюберик-
диле,- дегенди Вяльбе  телефон бла.

Лыжалада учууну алгъыннгы ке-
зиую  коронавирус ючюн ахырына 
жетдирилмегенди. Сезонланы ара-
ларында россейли лыжачыла Ата 
журтларында жараула этедиле, тыш 
къыраллагъа чыгъар онглары бол-
магъанлары ючюн.

Даража


